
Uggvænleg þróun í Úkraínustríðinu. Bankar og bólusetningar 

Eins og flestum væntanlega er orðið ljóst hófu Nató og Bandaríkin að byggja upp 

úkraínskan herafla samkvæmt eigin stöðlum, eftir að bandamennirnir höfðu steypt af 

stóli lýðræðislegri stjórn Úkraínu árið 2014. Skömmu síðar hófst borgarstríð í Úkraínu, 

þegar íbúar rússnesku menningarhéraðanna, Donetsk og Luhansk, lýstu yfir sjálfstæði. 

Þar hafa fallið á bilinu 12.000 til 14.000 manns. Úkraínustjórn framdi þessi voðaverk 

með stuðningi bandamanna sinna.  

Minsk friðarsamningarnir voru virtir að vettugi til að kaupa tíma til frekari 

hernaðaruppbyggingar. Eftir að innrás Rússa hófst fyrir rúmu ári síðan, hafa vestrænir 

bandamenn stjórnvalda í Úkraínu fjarstjórnað aðgerðum Úkraínuhers, að töluverðu 

leyti. Þeir hafa einnig haft hermenn á vígvellinum og hluta stjórnstöðvar þeirra er að 

finna í nágrannalöndunum og í Úkraínu sjálfri.  

Þar er líka að finna fjarskiptamiðstöðvar, sem vinna úr njósnagögnum, sem berast 

utan úr háloftunum, m.a. úr herflygildum Bandaríkjamanna. Eitt þeirra hrapaði í 

Svartahafið. Rússar náðu því upp og hugsa sér nú gott til glóðarinnar. 

Sprenging neðanjarðarstjórnstöðvar Nató og Bandaríkjanna er annað uggvænlegt 

dæmi um ömurlega þróun í hinu skelfilega stríði, sem Íslensk stjórnvöld styðja af 

ráðum og dáð. Þeir senda meira að segja Katrínu, forsætisráðherra, og Þórdísi 

Kolbrúnu, utanríkisráðherra, til að faðma Volodymyr, hugga og hvetja til dáða.  

Íslendingar eru ein þeirra fjörutíu þjóða í „alþjóðasamfélaginu,“ sem Bandaríkjamenn 

hafa í taumi. Ríkisstjórn Íslands og RÚV er tíðrætt um það. Enda faðmast þar 

þjóðarleiðtogar, klappa og strjúka hver öðrum, hylla og hampa. 

En þó kastar tólfunum, þegar þeir veita hver öðrum friðarverðlaun Nóbels. Barrack 

Obama var heiðraður. Nú er Jens Stoltenberg útnefndur. 

Nú færist greinilega sú harka í leikinn, sem rússnesk yfirvöld hafa þrálátlega varað við. 

Í stað þess að semja frið eins og Rússar hafa jafn þráfaldlega boðið, rekur hver 

stríðsyfirlýsingin aðra frá Vesturlöndum. Alvarlegust var líklega sprenging 

gasleiðslunnar í Norðursjónum, sem Norðmenn og Bandaríkjamenn eru ábyrgt fyrir. 

Hryðjuverk Bandaríkjamanna í veröldinni eru þekkt og óumdeild. Nú skipa Norðmenn 

sér á jafn óumdeilanlega á bekk hryðjuverkaþjóða. 

Í því ljósi má skoða sprengingu umrædds byrgis. Sprengjuflaugin, sem grandaði 

einhverjum tugum herforingja Nató, er vægast sagt ógnvænleg. Og ástæða er til að 

ætla, að Rússar eigi nóg af slíkum vígtólaviðbjóði. 



Stjórnmálamenn hafa annað hvort ekki áhuga eða þroska til að stöðva þetta stríð. Það 

er mál að linni. Stríð alþjóðlegra fjármagnsdrottna og flugumanna þeirra meðal 

stjórnmálamanna, gegn almúganum í veröldinni, birtist á vígvöllum Úkraínu, í 

veiruvitfirringu og nú í framhaldskollsteypu bankanna. Allar eru þessar hörmungar til 

þess fallnar, fyrst og fremst, að hrella almenning, ræna hann eigum sínum og troða 

yfir höfuð hans sívaxandi gerræði. Er um að ræða tortímandi sköpunarverk eða eða 

siðrof, nema hvort tveggja sé? 

Gerræðisþróuninni lyktar –  að óbreyttu – með alheimsstjórn. Sú þróun er langt komin 

á vettvangi Alþjóðaheilbrigðisstofnunarinnar, svo dæmi sé tekið. 

Jósef, frelsari lífs vors og ljóss, boðberi lýðræðis, frelsis og mannréttinda, hefur þegar 

lofað grænu auðjöfrunum í Silicon Valley að bæta þeim inneignartap, alveg eins og 

Barrack Obma gerði á sínum tíma.  

Forsetinn þarf fé í kosningasjóði flokks síns. Kosningar eru handan við hornið, enda 

þótt í Bandaríkjunum eins og Bretlandi, sé í raun um sé að ræða einflykking, sem í 

aðalgreinum er leiksoppur fjármagnsauðvaldins og auðhringa.  

Jósef minnir óneitanlega á ömmuna, sem sat upp á og þaki og spilaði og söng, meðan 

kofinn bann til kaldara kola – og ekki síður á rómverska keisarann, Nero, sem lék á 

fiðlu, með eldurinn bálaði um glugga og göng Rómarborgar. 

